
E nderuara Rektore, 

Të nderuar Prorektorë, të nderuar Dekanë dhe Prodekanë, të nderuar stafit 

akademik e administrativ, të dashur kolegë si dhe ju, studentë të rinj,  

mirë se keni ardhur! 

Është kënaqësi dhe privilegj për mua që sot, në emër të studentëve, t’ju uroj 

mirëseardhjen në universitetin tonë në këtë rrugëtim të ri e të rëndësishëm të jetës 

suaj. 

Sot për ju fillon një kapitull i ri. Universiteti nuk është vetëm një vend ku do të 

merrni njohuri dhe do të përgatiteni për profesionin tuaj. Është një vend ku do të 

njihni njerëz të rinj, do të krijoni miqësi të reja, do të përballeni me sfida  si dhe, 

mbi të gjitha, do të rriteni së bashku si individë. 

Universiteti ynë ndërtohet mbi vlera të rëndësishme si dija, respekti, përgjegjësia, 

bashkëpunimi dhe përkushtimi. Këto vlera na ndihmojnë të zhvillohemi jo 

vetëm si studentë të mirë, por edhe si njerëz me integritet dhe profesionistë të 

denjë, të gatshëm për t’i shërbyer shoqërisë sonë.. 

Të dashur studentë të rinj, 

Mos kini frikë nga fillimet e reja. Është krejt normale që në ditët e para të ndiheni 

pak të pasigurt, por shumë shpejt do ta kuptoni se universiteti do të bëhet një pjesë 

e rëndësishme e jetës suaj ,ashtu siç është bërë për mua, edhe për studentët e 

tjerë.Mos hezitoni të bëni pyetje, të kërkoni ndihmë, të merrni pjesë në aktivitete 

dhe të shfrytëzoni çdo mundësi që ju ofrohet,sepse ju do të keni mbështetjen e të 

gjithëve. 

Mos e matni suksesin vetëm me notat që do të merni. Suksesi është të mësoni nga 

gabimet, të mos dorëzoheni përballë vështirësive, të respektoni njëri-tjetrin dhe të 

punoni për realizimin e ëndrrave dhe qëllimeve tuaja. 

Si përfaqësuese e studentëve, dua t’ju them se nuk jeni të vetëm në këtë rrugëtim. 

Ne jemi këtu për t’ju dëgjuar, për t’ju ndihmuar dhe për t’ju përfaqësuar sa herë që 

keni nevojë. 

Uroj që vitet e juaja të studimeve të jenë të mbushura me dije, suksese,por edhe 

kujtime të bukura  që do t’i mbani me vete edhe pas përfundimit të studimeve.  

Sot nuk po filloni vetëm studimet. 

Sot po filloni të ndërtoni të ardhmen tuaj.  

Prandaj, ecni përpara me guxim, me dije, me respekt dhe më e rëndësishmëja me 

besim në veten tuaj. 



 

Edhe një herë, në emër të të gjithë studentëve: 

Mirë se vini! 

Mirë se na u bashkuat! 

Suksese në kapitullin më të ri të jetës suaj! 

 

Faleminderit! 


